	Հարց
	Պատասխան

	1. Ովքե՞ր կարող են դիմել դրամաշնորհային ծրագրին։
	1. ՀՀ խոշորացված համայնքների համայնքապետարանները, այդ համայնքներում գործող առևտրային և ոչ առևտրային կազմակերպությունները, անհատ ձեռնարկատերերը։

	2. Ներկայացվու՞մ են արդյոք պահանջներ դիմող Ա/Ձ-ների և/կամ կազմակերպությունների փորձառությանը, մեծությանը կամ շրջանառության ծավալներին։
	2. Ոչ։ Նման սահմանափակումներ չկան։

	3. Ո՞ւմ են ներկայացվում հայտերը։
	3. ՏԿԵՆ ՏԻ քաղաքականության վարչության պետ, ՀՏԶ Աշխատանքային խմբի ղեկավար՝ պարոն Աշոտ Գիլոյանին և ԱԽ բոլոր անդամներին պարտադիր և միաժամանակ։

	4. Ո՞ր ոլորտների վերաբերյալ կարող են ներկայացվել հայտերը։
	4. Ոլորտների սահմանափակում չկա։ Առավել կարևոր է, որ ոլորտի ընտրությունը հայտում հիմնավորված, ցուցանիշներով համալրված լինի։

	5. Կա՞ն արդյոք նախապատվություններ ծրագրերի ուղղվածության առումով։ 
	5. Ոչ։ Կարևոր է, որ ծրագրերը միտված լինեն հաղթահարելու համավարակի, պատերազմի հետևանքով առաջ եկած խնդիրները, ինչպես նաև դիմակայելու հնարավոր այլ ճգնաժամերին ընդհանրապես։

	6. Կարո՞ղ է ենթակառուցվածք ֆինանսավորվել։
	6. Սկզբունքորեն այո, պարզապես դրամաշնորհի սահմանված չափերը հաշվի առնելով՝ ենթակառուցվածքի ֆինանսավորում կարելի է ակնկալել բացառիկ դեպքերում։

	7. Կարո՞ղ ենք գույք ձեռք բերել համայնքապետարանի համար։
	7. Ոչ։

	8. Կարո՞ղ է հայտն օգտագործվել այլ ծրագրի համաֆինանսավորման համար։
	8. Այո, այլ ծրագրի (օրինակ՝ սուբվենցիայի) ֆինանսական փաթեթի մինչև 20%-ի չափով,  կազմելով այդ ծրագրի ինքնուրույն բաղադրիչ և հստակ ցույց տալով, որ այլ ծրագրի ձախողման դեպքում դրամաշնորհի միջոցով ֆինանսավորվող բաղադրիչը կաշխատի և կունենա ինքնուրույն տնտեսական էֆեկտ:

	9. Կարո՞ղ է մասնավոր հատվածը սարքավորում ձեռք բերել։
	9. Այո, եթե հայտով հիմնավորվում են ձեռքբերման արդյունքում տնտեսական ցուցանիշներ (աշխատատեղերի աճ, շրջանառության աճ և/կամ այլ), գործընթացում համայնքի մասնակցությունը, համայնքի վրա ազդեցությունը։

	10. Կարո՞ղ է գումար հատկացվել արտադրական կամ այլ աշխատանքային տարածքի նորոգման համար։
	10. Այո, հարցը կարգավորվում է նախորդ կետի (սարքավորման ձեռքբերման) սկզբունքով։

	11. Կարո՞ղ է հայտը լինել համայնքապետարան-մասնավոր համատեղ։
	11. Այո։ Ընդ որում հայտերում պետք է հստակ երևան համայնքապետարանի և մասնավոր հատվածի միջև պայմանագրային կարգավորումները:

	12. Հայտերը պե՞տք է հրապարակվեն համայնքի պաշտոնական ինտերնետային կայքում։
	12. Այո, պաշտոնական կայքում հրապարակումը պարտադիր է (բացառելով առևտրային գաղտնիք հանդիսացող տեղեկությունները)։  

	13. Դրամաշնորհի գումարն անմիջապես համայնքապետարանի՞ն է փոխանցվում։
	13. Այո, գումարը փոխանցվում է համայնքապետարանին։ Սակայն այն ծախսվում է ըստ ծրագրի բյուջեի բովանդակության, պայմանագրերի հիման վրա։ 

	14. Ծրագրով որևէ բիզնես հիմնելու/ընդլայնելու դեպքում դրամաշնորհը կարո՞ղ է ծախսվել աշխատակիցների աշխատավարձերը վճարելու համար։
	14. Ոչ, աշխատավարձերի վճարում կարող է կատարվել միայն ծրագրի աշխատակազմին։

	15. Կարելի՞ է արդյոք նախատեսել հոնորարներ՝ ներգրավված փորձագետների կամ դասընթացավարների համար։
	15. Այո։ Անհրաժեշտության և հիմնավորվածության դեպքում նման վճարովի ծառայություններ կարող են ներառվել։ 

	16. Կարո՞ղ են միաժամանակ  ներկայացվել մեկից ավելի ծրագրեր մեկ համայնքից։
	16. Սկզբունքորեն՝ այո։ Այդ պարագայում համայնքապետարանի ծրագրային գործընկեր կազմակերպությունները կամ անհատ ձեռնարկատերերը պետք է լինեն իրարից տարբեր:

	17. Դրամաշնորհային ծրագրերում համայնքապետարանի, կազմակերպության կամ անհատ ձեռնարկատիրոջ կողմից ներդրումը պարտադի՞ր է։
	17. Ծրագիրը ենթադրում է նվազագույնը 7% պարտադիր ներդրում, որը կարող է լինել ֆինանսական և/կամ բնեղեն արտահայտությամբ (կարող են տրամադրվել ենթակառուցվածք, տարածք, գործիքներ, նյութեր, ծառայություններ, տեղեկատվություն, աշխատուժ և այլն):

	18. Ներկայացվող դրամաշնորհային ծրագրերի մշակման և ներկայացման համար կա՞ն ստանդարտ ձևաթղթեր, և եթե կան ինչպե՞ս կարող ենք ձեռք բերել:
	18. Այո։ Դրանք ներառված են դրամաշնորհային հայտերի փաթեթում։ 

	19. Ինչպե՞ս են ՏԱՊ-ում արտացոլվում մասնավոր հատվածի ծրագրերը։
	19. Համայնքապետարանը, որպես մասնավորի ծրագրի աջակից և երաշխավոր, ՏԱՊ-ում և դրա արդյունքային ցուցանիշներում արտացոլում է ֆինանսավորման և/կամ ոչ ֆինանսական միջոցառումները, ներառվում են նաև մոնիտորինգը և գնահատումը։

	20.  Հնարավոր է, որ համայնքի ներդրումն ավելին լինի, քան պահանջվող նվազագույմը։ Արդյո՞ք ներդրման չափը առավելություն է տալիս ծրագրին։
	20. Այո։ Համաֆինանսավորման չափը և տեսակը/որակը  համարվում են կարևոր գործոններ (ի թիվս բազմաթիվ այլ գործոնների)՝ ծրագրի գնահատման ժամանակ։

	21. եթե մասնավոր հատվածից՝ բիզնես ներկայացուցչի կողմից ներկայացվում է առաջարկ, ապա համայնքապետարանի տնտեսական զարգացման պատասխանատուն պետք է օգնի հայտը մշակել, թե համայնքը պիտի ընտրություն կատարի եղած առաջարկներից և հավանության արժանացածի/ների մշակմանը և խմբագրմանը մասնակցի:
	21. Այո, համայնքի տնտեսական զարգացման պատասխանատուն պետք է օգնի, իսկ ՀՏԶ ԱԽ-ի այն անդամը, որը պատասխանատու համակարգողն է տվյալ համայնքի, կարող է ուղղություն և խորհրդատվություն տրամադրել համայնքի տնտեսական զարգացման պատասխանատուին


